
Sciä fæ miga l'ascistente?

Oh, ghe pâ? o sä l'Intendente

Ch'ho l'aviä, n'è vëo mandôu.....?

Scì! – sciä scuse, m'ëo sbaglioû,[sic]

Voeìvo dî che d'Inzegnê

L'è pin Zena come l'êuvo,

Ch'o l'è tanto ûn bon mestê

Che ghe côre e mûagge appreûvo,

E ridûto a andâ a mostrâ

A-i figgêu sommâ e sottrâ.



Ma mi anchêu no piggio fiato,

E me vorto a-o sciö Avvocato

Che o conoscio a-o sguardo mesto

Pe ûn seguace do Digesto:

– Ma, amïa chi, quant'o n'ha in gïo

Tutti socii de sospïo,

Avvocati sbadiglianti

Sempiterni praticanti!



Questa gente o bello o l'è

Che in scï primmi do mestê -

Stan in scagno a-o professô

Comme in toga da Dottô;

Lö vêuan ese indipendenti,

Dotti, classici, eloquenti,

